
  

 

         

            

           

     

           

 

           

            

 

 

           

 

              

              

             

              

             

   

 

         

            

 

          

 

   

 

            

               

            

        

            

     

         

       

 

    

 

            

  

ᎤᏙᎯᏳ  ᎪᏪᎳᏅ  ᎾᏍᎩᎾ  ᏗᏂᏁᏍᎩ  ᎠᎴ  ᎤᎾᏓᎦᏎᏍᏗ  ᏗᎾᏓᏍᏕᎵᏍᎩ   

ᎤᏟᏍᏓ  ᎢᎦᎵᏍᏗᏍᎩ  ᎬᏙᏗ  ᎠᎵᏍᎪᎸᏗᏍᎩ  (EUA)  ᎥᎿᎩ    
ᎾᏍᎩ  JANSSEN  ᎪᏈᏗ-19  ᎥᏳᎩ  ᎠᎭᎷᎩᏍᎩ  ᎾᎢ  ᎠᏲᏍᏙᏗᏍᎩ  ᎪᏉᎾᏳᎩ  ᎥᏳᎩ  2019  (ᎪᏈᏗ-19)  ᎾᎿᎢ   

ᏗᏂᏏᏴᏫᎭ  18  ᎢᏧᎾᏕᏘᏴᏓ  ᎠᎴ  ᎦᎸᎳᏗᏟ  ᎢᏧᎾᏕᏘᏴᏓ   

ᏂᎯ ᎡᏣᎵᏍᎪᎸᏓᏁ ᎾᏍᎩ Janssen ᎪᏈᏗ-19 ᎥᏳᎩ ᎠᎭᎷᎩᏍᎩ ᎾᎢ ᎠᏲᏍᏙᏗᏍᎩ ᎪᏉᎾᏳᎩ ᎥᏳᎩ 2019 (ᎪᏈᏗ-19) 

ᎢᏳᏩᏂᏌᏅᎯ ᎯᎾᎢ SARS-CoV-2. ᎯᎠ ᎤᏙᎯᏳ ᎪᏪᎳᏅ ᏕᎦᎸᏛᎢ ᎧᏃᎮᏢᎥᏍᎩ ᎾᎢ ᏥᏍᏕᎵᏍᎩ ᏦᏟᏍᏗᎢ ᎾᏍᎩ ᏂᎦᎾᏰᎬᎢ 
ᎠᎴ ᎤᏓᏍᏕᎸᏙᏗ ᎠᏂᎩᏍᎬᎢ ᎾᏍᎩ Janssen ᎪᏈᏗ-19 ᎥᏳᎩ ᎠᎭᎷᎩᏍᎩ, ᎾᏍᎩᏃ ᏂᎯ ᎡᎵᏊ ᏣᎩᏍᏗ ᏂᏗᎦᎵᏍᏙᏗᏍᎬᏃ ᎡᎵᏰᏃ 
ᏃᏊᏥᎩ ᏂᎬᎾᏛᎢ ᏂᎦᎵᏍᏗᎢ ᎥᏍᎩ ᎪᏈᏗ-19. 

ᎾᏍᎩᏃ Janssen ᎪᏈᏗ-19 ᎥᏳᎩ ᎠᎭᎷᎩᏍᎩ ᏰᎵᏉ ᎠᏲᏍᏙᏗᏍᎩ ᏂᎯ ᏣᏠᎯᏍᏗ ᏂᎨᏒᎾ ᎾᏍᎩ ᎪᏈᏗ-19. . 

ᎯᎪᎵᏯ ᎯᎠ ᎤᏙᎯᏳ ᎪᏪᎳᏅ ᎾᏍᎩᎾ ᎧᏃᎮᏢᎥᏍᎩ ᏄᏰᎵᏛᎢ ᎾᏍᎩ Janssen ᎪᏈᏗ-19 ᎥᏳᎩ ᎠᎭᎷᎩᏍᎩ. ᏍᏓᏜᏃᎲᎵ ᎾᏍᎩ 
ᎠᏰᎸ ᎥᏳᎩ ᎤᎾᎵᏍᎦᏍᏙᏓ ᎠᏓᏁᏢᏍᎩ ᎪᎱᏍᏗ ᏱᏣᏚᎵ ᏗᏣᏓᏛᏗᎢ. ᎥᏍᎩ ᏂᎯ ᏣᎭ ᎡᏣᏣᏲᏍᏗ ᎾᏍᎩ Janssen ᎪᏈᏗ-19 ᎥᏳᎩ 
ᎠᎭᎷᎩᏍᎩ. 

ᎾᏍᎩᏃ JANSSEN ᎪᏈᏗ-19 ᎥᏳᎩ ᎠᎭᎷᎩᏍᎩ ᎾᏍᎩ ᎤᎩᏍᏗ EUA ᏂᏓᏳᏓᎴᏅ FDA ᎾᎢ ᎠᏓᏁᎳᏁᏗ: 

• Ꮎ ᏌᏉ ᎠᏓᏣᏲᏍᏗ ᏄᎬᏫᏳᏒ ᎠᏰᎸ ᎥᏳᎩ ᎤᎾᎵᏍᎦᏍᏙᏓ ᎾᎢ ᎠᏂᏏᏴᏫᎭ 18 ᎢᏧᎾᏕᏘᏴᏓ ᎠᎴ ᎦᎸᎳᏗᏟ ᎢᏧᎾᏕᏘᏴᏓ. 
• Ꮎ ᏌᏉ ᏓᏤᎳᏍᏔᏅ ᎥᏳᎩ ᎬᏩᏠᎯᏍᏗ ᏂᎨᏒᎾ ᎠᏓᏣᏲᏍᏙᏗ ᎾᎢ ᎠᏂᏏᏴᏫᎭ 18 ᎢᏧᎾᏕᏘᏴᏓ ᎠᎴ ᎦᎸᎳᏗᏟ ᎢᏧᎾᏕᏘᏴᏓ 
ᎩᎶᏃ ᏧᏂᏍᏆᏛᎢ ᎾᏍᎩ ᏄᎬᏫᏳᏒ ᎠᏰᎸ ᎥᏳᎩ ᎤᎾᎵᏍᎦᏍᏙᏓ ᎬᏗ ᎾᏍᎩ Janssen ᎪᏈᏗ-19 ᎥᏳᎩ ᎠᎭᎷᎩᏍᎩ. 

• Ꮎ ᏌᏉ ᏓᏤᎳᏍᏔᏅ ᎥᏳᎩ ᎬᏩᏠᎯᏍᏗ ᏂᎨᏒᎾ ᎠᏓᏣᏲᏍᏙᏗ ᎾᎢ ᎠᏂᏏᏴᏫᎭ 18 ᎢᏧᎾᏕᏘᏴᏓ ᎠᎴ ᎦᎸᎳᏗᏟ ᎢᏧᎾᏕᏘᏴᏓ 
ᎩᎶᏃ ᏧᏂᏍᏆᏛᎢ ᎾᏍᎩ ᏄᎬᏫᏳᏒ ᎠᏰᎸ ᎥᏳᎩ ᎤᎾᎵᏍᎦᏍᏙᏓ ᎬᏗ ᎾᏍᎩ ᏄᏓᎴᎢ ᎤᎵᏍᎪᎸᏓᏁᎭ ᎠᎴᏃ ᎤᏃᎯᏳᏔᏅᎢ 
ᎪᏈᏗ-19 ᎥᏳᎩ ᎠᎭᎷᎩᏍᎩ. 

ᎾᏍᎩᏃ Janssen ᎪᏈᏗ-19 ᎥᏳᎩ ᎠᎭᎷᎩᏍᎩ ᏰᎵᏉ Ꮭ ᎾᏂᎥᏉ ᎬᏩᎾᎵᏍᏕᎸᏙᏗ ᏱᎩ. 

ᎯᎠ ᎤᏙᎯᏳ ᎪᏪᎳᏅ ᎡᎵᏊ ᎾᏍᎩᎾᏃ ᎪᏢᎯᏌᏅᎯ ᏱᎩ. ᎾᏍᎩᎾ ᎤᏟᎢ ᎾᏞᎬ ᎤᏙᎯᏳ ᎪᏪᎳᏅ, ᎰᏩᏊ ᎠᏩᏛᎯᏓᏍᏗ 
www.janssencovid19vaccine.com. 

ᎢᏳᏍᏗ ᏣᏂᎬᏤᎲ ᎢᏳᏍᏗ ᏣᏅᏘᏍᏗ ᎢᏳᎵᏍᏙᏗ ᎤᏓᎷᎸ ᎡᏣᏣᏲᏍᏗᎢ ᎯᎠ ᎥᏳᎩ ᎠᎭᎷᎩᏍᎩ 

ᎦᏙᎤᏍᏓ ᎾᏍᎩ ᎪᏈᏗ-19? 

ᎪᏈᏗ-19 ᎢᏳᏯᏂᏌᏅᎯ ᎯᎾᎢ ᎪᏉᎾᏳᎩ ᎠᏃᏎᎲᎩ SARS-CoV-2. ᎯᎠ ᎢᏳᏍᏗ ᎥᏍᎩ ᎪᏉᎾᏳᎩ ᎾᏍᎩ ᏞᏍᏗ ᎢᎸᎯᏳ ᎠᎪᎲᎢ 
ᏱᎩ. ᏂᎯ ᏰᎵᏊ ᏣᏠᎯᏍᏗ ᎪᏈᏗ-19 ᎾᏍᎩᎾᏃ ᎠᏒᏂᏍᏗ ᎬᏗ ᏄᏓᎴ ᏴᏫ ᎾᏍᎩ ᎥᏳᎩ ᎤᏂᏴᏓ. ᎠᏎᏃ ᏅᎬᏫᏳᏒ Ꮎ ᎧᏬᎳᏕᏍᏗ 
ᏚᏂᏢᎬᎢ ᎾᏍᎩ ᎡᎵᏊ ᎤᏓᏕᏯᏙᏗ ᏐᎢ ᎠᏫᏂ ᎠᏰᎸᎢ ᏅᏍᏗᏓᏅᎢ. ᎠᏂᏴᏫ ᎪᏈᏗ-19 ᎤᏂᏂᏴᏓ ᎠᏯᏖᎾ ᏂᎬᎾᏕᎾ ᎥᏍᎩ 
ᏂᏚᎾᎵᏍᏓᏁᎲᎢ ᎬᏂᎨᏒ ᏄᏅᏁᎸᎩ, ᏱᎬᎾᏕᎾ ᏂᏓᏳᏓᎴᏅᎢ ᏩᏂᎦᎳ ᏂᏚᎾᎵᏍᏓᏁᎲᎢ ᎾᏃ ᎤᎶᏒᏍᏔᏅᎯ ᏚᏂᏢᎬᎢ. 
ᏂᏚᎾᎵᏍᏓᏁᎲᎢ ᎡᎵᏊ ᏓᎦᎾᏄᎪᏥ 2 ᎾᏃ 14 ᏧᏒᎯᏓ ᎤᎶᏐᏅ ᎤᏓᏠᏨᎢ ᎾᏍᎩ ᎥᏳᎩ. ᏂᎦᏓᏊ ᏂᏚᎾᎵᏍᏓᏁᎲᎢ ᎡᎵᏊ 
ᎤᏠᏯᏍᏓ: ᎤᏗᏞᎲᏍᎬ ᎠᎴᏃ ᏚᏂᎿᏩᏍᏗᏍᎬ; ᏚᏂᏏᏩᏍᎬ; ᏍᏆᎳᎯᏳᎨᏍᏗ ᎧᏬᎭᎳᏕᏍᏗ; ᎤᎶᏒᏍᏔᏅ ᏚᏯᏪᎬᎢ; ᎭᏫᏯᎭ 
ᎤᏇᏓᏟ ᎠᎴᏃ ᎠᏰᎸ ᏕᎯᏍᏛᎢ; ᎠᏍᎪᎵ ᎤᏪᏍᏓᏁᎲ; ᎢᏤ ᎤᏲᎱᏎᎸ ᎭᏅᏢᎥᏍᎬ ᎠᎴ ᎦᏩᏒᏍᏗᎢ; ᎠᏴᏤᏂ ᎤᏪᎯᏍᏓᏁᎲᎢ; 
ᎤᏬᎭᎳᏕᏍᏗ ᎤᎵᏍᏚᏁᎲᎩ ᎠᎴᏃ ᎧᏴᏐᎵ ᎤᏟᏳᏢᏛᏍᎬᎢ; ᏧᎦᏍᏔᏂᏕᏂ ᎠᎴᏃ ᏚᏍᏗᏍᎬᎢ; ᏚᏂᏍᏉᎳᏗᏍᎬᎢ. 

ᎦᏙᎤᏍᏗ ᎾᏍᎩ Janssen ᎪᏈᏗ-19 ᎥᏳᎩ ᎠᎭᎷᎩᏍᎩ? 

ᎾᏍᎩᏃ Janssen ᎪᏈᏗ-19 ᎥᏳᎩ ᎠᎭᎷᎩᏍᎩ ᏄᏍᏛ ᎪᎯᏳᏔᏅ ᏂᎨᏒᎾ ᎥᏳᎩ ᎠᎭᎷᎩᏍᎩ ᎾᏍᎩᎾᎢ ᎡᎵᏊ ᎠᏲᏍᏙᏗᏍᎩ 
ᎪᏈᏗ-19. 

ᎾᏍᎩᏃ FDA ᎾᏍᎩᎾᏃ ᎤᎾᎵᏍᎪᎸᏔᏅᎯ ᎾᏍᎩ ᎤᏟᏍᏓ ᎢᎦᎵᏍᏗᏍᎩ ᎬᏙᏗ ᎾᏍᎩ Janssen ᎪᏈᏗ-19 ᎥᏳᎩ ᎠᎭᎷᎩᏍᎩ ᎾᎢ 
ᎠᏲᏍᏙᏗᏍᎩ ᎪᏈᏗ-19 ᎾᎿᎢ ᎠᏂᏏᏴᏫᎭ 18 ᎢᏧᎾᏕᏘᏴᏓ ᎠᎴ ᎦᎸᎳᏗᏟ ᎢᏧᎾᏕᏘᏴᏓ ᎾᏍᎩ ᎤᏟᏍᏓ ᎢᎦᎵᏍᏗᏍᎩ ᎬᏙᏗ 
ᎠᎵᏍᎪᎸᏗᏍᎩ (EUA). 

ᎾᏍᎩᎾ ᎤᏟ ᎢᎦᎢ ᎧᏃᎮᏢᎥᏍᎩ ᎤᎾᎢ EUA, ᎯᎪᏩᏔ ᎾᏍᎩ “ᎦᏙᎤᏍᏗ ᎾᏍᎩᎾᎢ ᎤᏟᏍᏓ ᎢᎦᎵᏍᏗᏍᎩ ᎬᏙᏗ 
ᎠᎵᏍᎪᎸᏗᏍᎩ (EUA)?” ᎤᏓᏡᎬ ᎤᎿᎢ ᎠᎵᏍᏆᏗᏍᎬ ᎯᎠ ᎤᏙᎯᏳ ᎪᏪᎳᏅ. 

ᎦᏙᎤᏍᏗ ᎢᏳᏍᏗ ᏣᏁᎢᏍᏔᏅ ᎾᎢ ᏣᏤᎵ ᎠᏰᎸ ᎥᏳᎩ ᎤᎾᎵᏍᎦᏍᏙᏗ ᎠᏓᏁᏢᏍᎩ ᎤᏓᎷᎸᎢ ᏂᎯ ᎡᏣᏣᏲᏍᏗ ᎾᏍᎩ 
Janssen ᎪᏈᏗ-19 ᎥᏳᎩ ᎠᎭᎷᎩᏍᎩ? 

ᎯᏃᎯᏏ ᏣᎧᎲᎢ ᎠᏰᎸ ᎥᏳᎩ ᎤᎾᎵᏍᎦᏍᏙᏓ ᎠᏓᏁᏢᏍᎩ ᏂᎦᎥ ᏄᏰᎵᏛᎢ ᎥᎿᎢ ᏂᏣᎵᏍᏓᏁᎲᎢ ᏅᏍᏗᏓᏅᎢ ᏣᏢᎬᎢ, ᎤᏠᏯᏍᏗ ᎥᎿᎢ 
ᏂᎯ: 

• ᏂᏣᎵᏍᏓᏁᎮᏍᏗ ᏂᎦᎥ ᏗᏓᏲᏕᏍᏗᏍᎩ, 

• ᏂᏣᎵᏍᏓᏁᎮᏍᏗ ᎠᏗᏞᎲᏍᎩ, 

• ᏂᎦᎵᏍᏓᏁᎯᏍ Ꮎ ᎩᎦ ᎠᏔᏍᎩᏍᎩ ᏗᏓᎴᎩ ᎠᎴᏃ ᎾᏍᎩ ᏗᎭᎷᎩᏍᎩ ᎩᎦ ᏗᎵᏍᏚᎲᏍᎩ, 

• ᎢᎸᎯᏳ ᏱᏣᎵᏍᏓᏁᎸᎢ ᎾᏍᎩ ᎡᎳᏗ ᎠᏟᎶᎥᎢ ᏖᎵᏙᎴᏘ (ᎩᎬ ᏗᏙᏢᏍᎩ ᎾᏍᎩᎾᎢ ᏣᏰᎸᎢ ᏍᏕᎵᏍᎩ ᎠᎴᏫᏍᏙᏗᏍᎩ ᎩᎦ 
ᎠᏔᏍᎩᏍᎬᎢ), 

• ᎾᏍᎩᎾᎢ ᎥᏳᎩ ᎤᏠᎯᏍᏗ ᏂᎨᏒᎾ ᎡᎳᏓ ᏄᏍᏓ ᎠᎴᏃ ᎾᏍᎩ ᎤᎾᎢ ᏅᏬᏘ ᏱᏗᎬᏂᏏᏍᎩ ᏂᏨᏅᎢ ᎥᏳᎩ 

ᎤᏠᎩ ᏂᎨᏒᎾ ᏄᏍᏗᏓᏅᎢ, 

• ᎯᏁᎵᏓᏍᎪᏃ ᎠᎴᏃ ᏗᏧᎪᏔᏅ ᏣᏁᎵᏍᏗᎢ, 

• ᎾᏍᎩᎾᎢ ᏕᏣᏓᏍᏓᎠ, 

• ᏐᎢ ᏣᎩᏍᏒᎢ ᎪᏈᏗ-19 ᎥᏳᎩ ᎠᎭᎷᎩᏍᎩ, 

• ᎢᎸᎯᏳᎢ ᏣᎸᏕᏢᎯ ᏱᎩ ᎾᎿᎢ ᏂᏓᏳᏓᎴᏔᏅᎢ ᎾᏍᎩ ᎡᏣᏣᏲᏢᎢ. 

ᎦᎪᏃ ᎠᏎᏗᏃ ᎠᏥᏣᏲᏍᏗ ᎾᏍᎩ JANSSEN ᎪᏈᏗ-19 ᎥᏳᎩ ᎠᎭᎷᎩᏍᎩ? 

FDA ᏚᏂᎲ ᎤᎾᎵᏍᎪᎸᏔᏅᎯ ᎾᏍᎩ ᎤᏟᏍᏓ ᎢᎦᎵᏍᏗᏍᎩ ᎬᏙᏗ ᎾᏍᎩ JANSSEN ᎪᏈᏗ-19 ᎥᏳᎩ ᎠᎭᎷᎩᏍᎩ ᎾᏃ ᎠᏂᏏᏴᏫᎭ 
18 ᎢᏧᎾᏕᏘᏴᏓ ᎠᎴ ᎦᎸᎳᏗᏟ ᎢᏧᎾᏕᏘᏴᏓ. 

ᎦᎪᏃ  ᎢᏳᏗ  ᎥᏝ  ᎠᏥᏣᏲᏍᏗ  ᏱᎩ  ᎾᏍᎩ  JANSSEN  ᎪᏈᏗ-19 ᎥᏳᎩ  ᎠᎭᎷᎩᏍᎩ?  

ᏂᎯ ᎢᏳᏃ ᎥᏝ ᎡᏣᏣᏲᏍᏗ ᏱᎩ ᎾᏍᎩ Janssen ᎪᏈᏗ-19 ᎥᏳᎩ ᎠᎭᎷᎩᏍᎩ ᏂᎯ ᎥᏍᎩ: 

• ᎤᎶᏒᏍᏔᏅᎯ ᎤᏲᏕᏍᏗᏍᎩ ᎤᏓᎴᏅᎮᎸᎢ ᏳᎵᏍᏓᏁᎸᎢ ᎤᎶᏲᏅ ᏧᏩᎫᏔᏅ ᎠᏥᏣᏲᎸᎢ ᎯᎠ ᎥᏳᎩ ᎠᎭᎷᎩᏍᎩ. 

• ᎤᎶᏒᏍᏔᏅᎯ ᎤᏲᏕᏍᏗᏍᎩ ᎤᏓᎴᏅᎮᎸᎢ ᏳᎵᏍᏓᏁᎸᎢ ᎾᎢ ᏂᎦᎥ ᏓᏑᏯᎾᎲᎢ ᎥᎿᎢ ᎯᎠ ᎥᏳᎩ ᎠᎭᎷᎩᏍᎩ. 

• ᎩᎬ ᎤᎵᏍᏚᏁᎸᎢ ᎤᏠᏯᏍᏗ ᎡᎳᏗ ᎠᏟᎶᎥᎢ (ᎩᎬ ᏗᏙᏢᏍᎩ ᎾᏍᎩᎾᎢ ᏣᏰᎸᎢ ᏍᏕᎵᏍᎩ ᎠᎴᏫᏍᏙᏗᏍᎩ ᎩᎦ ᎠᏔᏍᎩᏍᎬᎢ) ᎠᏍᏓᏩᏛᏍᏗ 
Janssen ᎪᏈᏗ-19 ᎥᏳᎩ ᎠᎭᎷᎩᏍᎩ ᎠᎴᏃ ᎠᏍᏓᎶᏛᏍᏗ ᎠᏍᎢᏆᏤᏁᎧ ᏂᎬᏅ ᎪᏈᏗ-19 ᎥᏳᎩ ᎠᎭᎷᎩᏍᎩ (ᎥᏝ ᎤᎾᎵᏍᎪᎸᏔᏅᎯ ᏱᎩ 
ᎠᎴᏃ ᎪᎯᏳᏙᏗ ᎾᎿᎢ ᎾᏍᎩ ᏩᏥᏂ ᎤᎾᏓᏚᏕᏫᏛ). 

ᎦᏙᎤᏍᏗ ᎾᏍᎩ ᏧᏓᎴᏅᏓ ᏓᏑᏯᎾᎲᎢ ᎾᎿᎢ ᎾᏍᎩ JANSSEN ᎪᏈᏗ-19 ᎥᏳᎩ ᎠᎭᎷᎩᏍᎩ? 

ᎾᏍᎩᏃ Janssen ᎪᏈᏗ-19 ᎥᏳᎩ ᎠᎭᎷᎩᏍᎩ ᏗᏠᏯᏍᏗ ᎾᏍᎩ ᏗᏍᏓᏩᏛᏍᏗ ᏧᏓᎴᏅᏓ ᏓᏑᏯᎾᏅᎢ: ᎬᏃᏗ ᏧᏓᎴᏅᏛ ᎤᏓᏰᎶᏒᎢ 
ᎤᏃᏢᏅᎩ, ᏳᏩᎫᏘᎶᏛ-ᏰᎵ ᎢᎬᏩᏛᏁᏗ ᏂᎨᏒᎾ ᎠᏕᏃᎥᏳᎩ ᎢᏳᏍᏗ 26 ᏂᎦᏪᏍᏗ ᎾᏍᎩ SARS-CoV-2 ᎠᎵᏌᎳᏗᏍᎬ ᏈᏘᏂ, 

ᏏᏈᎩ ᏧᎾᏦᏍᏔ ᏌᏉᎠᏑᏰᎲᎯ, ᏦᎢ ᏬᏍᏗᎬ ᎹᎴᏳᎵ ᏏᏦᎢᏘ ᏗᎠᏑᏰᎲᎯ, ᎡᏘᎾᎵ, 2-ᏗᎦᏙᎵ ᏗᎧᏅᏬᏙᏗ-Ᏸ-ᏌᏱᎶᏕᏥᏈᏂ 
(HBCD), ᏚᏢᏍᎬᏐᏆᏖ-80, ᎠᏑ ᎤᎸᎾᏦᏓ. 

ᎦᏙᎡᎵ ᎾᏍᎩ JANSSEN ᎪᏈᏗ-19 ᎥᏳᎩ ᎠᎭᎷᎩᏍᎩ ᏙᏛᎾᏓᏣᏲᏟ? 

ᎾᏍᎩᏃ Janssen ᎪᏈᏗ-19 ᎥᏳᎩ ᎠᎭᎷᎩᏍᎩ ᎠᏎᎢ ᎡᏣᏁᏗ ᎾᏍᎩ ᎠᏓᏣᏲᏍᏙᏗ ᎾᎿᎢ ᎭᏫᏯᎭ ᎤᏇᏓᎸᎢ.  

ᏄᎬᏫᏳᏒ  ᎠᏰᎸ  ᎥᏳᎩ  ᎤᎾᎵᏍᎦᏍᏙᏗ    

ᎾᏍᎩᏃ Janssen ᎪᏈᏗ-19 ᎥᏳᎩ ᎠᎭᎷᎩᏍᎩ ᏄᏍᏛ ᏓᎾᏓᏣᏲᎯᎲᎢ ᎯᎢᎾᎢ ᏌᏉ ᏧᎾᏓᏣᏲᏍᏙᏗ.  

ᏓᏤᎳᏍᏔᏅ  ᎥᏳᎩ  ᎬᏩᏠᎯᏍᏗ  ᏂᎨᏒᎾ  ᎠᏓᏣᏲᏍᏙᏗ    

• Ꮎ ᏌᏉ ᏓᏤᎳᏍᏔᏅ ᎥᏳᎩ ᎬᏩᏠᎯᏍᏗ ᏂᎨᏒᎾ ᎠᏓᏣᏲᏍᏙᏗ ᎥᎿᎢ ᎾᏍᎩ Janssen ᎪᏈᏗ-19 ᎥᏳᎩ ᎠᎭᎷᎩᏍᎩ ᏰᎵᏉ ᎬᏗ 
ᏓᎾᏓᏣᏲᎯᎲᎢ ᎾᎿᎢ ᎢᏴᏂᎢᏛ ᎢᏱᏅᏛ ᎤᎶᏐᏅ ᏄᎬᏫᏳᏒ ᎠᏰᎸ ᎥᏳᎩ ᎤᎾᎵᏍᎦᏍᏙᏗ ᎬᏗ ᎾᏍᎩ Janssen ᎪᏈᏗ-19 ᎥᏳᎩ ᎠᎭᎷᎩᏍᎩ. 

• Ꮎ ᏌᏉ ᏓᏤᎳᏍᏔᏅ ᎥᏳᎩ ᎬᏩᏠᎯᏍᏗ ᏂᎨᏒᎾ ᎠᏓᏣᏲᏍᏙᏗ ᎥᎿᎢ ᎾᏍᎩ Janssen ᎪᏈᏗ-19 ᎥᏳᎩ ᎠᎭᎷᎩᏍᎩ ᏰᎵᏉ ᎬᏗ  
ᏓᎾᏓᏣᏲᎯᎲᎢ ᎾᎢ ᎠᏂᏏᏴᏫᎭ 18 ᎢᏧᎾᏕᏘᏴᏓ ᎠᎴ ᎦᎸᎳᏗᏟ ᎢᏧᎾᏕᏘᏴᏓ ᎩᎶᏃ ᏧᏂᏍᏆᏛᎢ ᎾᏍᎩ ᏄᎬᏫᏳᏒ ᎠᏰᎸ ᎥᏳᎩ  
ᎤᎾᎵᏍᎦᏍᏙᏓ ᎬᏗ ᎾᏍᎩ ᏄᏓᎴᎢ ᎤᎵᏍᎪᎸᏓᏁᎭ ᎠᎴᏃ ᎤᏃᎯᏳᏔᏅᎢ ᎪᏈᏗ-19 ᎥᏳᎩ ᎠᎭᎷᎩᏍᎩ. ᎰᏩᏊ ᏣᎦᏛᎲᎦ ᎬᏗ ᏣᏤᎵ  
ᏅᏩᏙᎯᏯᏛ ᎠᎾᏓᎦᏎᏍᏗᏍᎩ ᎠᏓᏁᏢᏍᎩ ᎤᎬᏩᏢᎢ ᎾᏳᎢᏳᎵᏍᏙᏗ ᎾᏍᎩ ᏓᏤᎳᏍᏔᏅ ᎥᏳᎩ ᎬᏩᏠᎯᏍᏗ ᏂᎨᏒᎾ ᎠᏓᏣᏲᏍᏙᏗ.  

ᎦᏳᎳᏍ ᎾᏍᎩ JANSSEN ᎪᏈᏗ-19 ᎥᏳᎩ ᎠᎭᎷᎩᏍᎩ ᎦᏳᎳ ᏧᏅᏔᏅᎢ? 

ᎾᏍᎩᏃ Janssen ᎪᏈᏗ-19 ᎥᏳᎩ ᎠᎭᎷᎩᏍᎩ ᎾᏍᎩ ᎪᎯᏳᏔᏅ ᏂᎨᏒᎾ ᎥᏳᎩ ᎠᎭᎷᎩᏍᎩ. ᎾᎿᎢ ᏅᎠᏯᏍᏗ ᎠᏂᏴᏫ 
ᏕᎨᏥᎪᎵᏰᏍᎬᎢ, ᎤᏟ ᎢᎦᎢ ᏏᏃ 61,000 ᎠᏂᏏᏴᏫᎭ 18 ᎢᏧᎾᏕᏘᏴᏓ ᎠᎴ ᎦᎸᎳᏗᏟ ᎢᏧᎾᏕᏘᏴᏓ ᎩᎶᏃ ᎤᏂᎩᏍᏒᎢ ᎾᏍᎩ Janssen 

ᎪᏈᏗ-19 ᎥᏳᎩ ᎠᎭᎷᎩᏍᎩ. ᎢᏧᏆᏗᏅᏓ ᎢᏯᏂᎢ ᎠᏂᏏᏴᏫᎭ ᎾᏍᎩ ᏗᎨᏥᏣᏲᎸᎢ ᎾᏍᎩ ᎥᏳᎩ ᎠᎭᎷᎩᏍᎩ ᎭᏫᏂᏗᏢ EUA 

ᏅᏓᎬᏩᏓᎴᏅᏛ ᎧᎦᎵ 27, 2021. 

ᎦᏙᎤᏍᏗ ᎨᏒ ᎾᏍᎩ ᏧᎾᎵᏍᏕᎸᏙᏗ ᎾᏍᎩ JANSSEN ᎪᏈᏗ-19 ᎥᏳᎩ ᎠᎭᎷᎩᏍᎩ? 

ᎾᏍᎩᏃ Janssen ᎪᏈᏗ-19 ᎥᏳᎩ ᎠᎭᎷᎩᏍᎩ ᎦᏳᎵ ᏄᎵᏍᏔᏅᎩ ᎬᏂᎨᏒ ᎢᎬᏁᎸᎢ ᎾᎢ ᎠᏲᏍᏙᏗᏍᎩ ᎪᏈᏗ-19. ᎾᏍᎩ ᎢᏳᏓᏅᎯᏓ 
ᎥᎿᎢ ᎤᎾᏓᎵᏍᎦᏍᏙᏗ ᏗᎦᏘᎴᎩ ᎪᏈᏗ-19 ᏄᏍᏛ ᏃᏊᎨᏒᎢ ᏅᎪᎵᎬᎾ. 

ᎦᏙᎤᏍᏗ ᎨᏒᎢ ᏗᎦᎾᏰᎩ ᎾᏍᎩ JANSSEN ᎪᏈᏗ-19 ᎥᏳᎩ ᎠᎭᎷᎩᏍᎩ? 

ᎠᏍᏆᎨᏂ ᏂᏙᏗᎦᎵᏍᏗᏍᎩ ᎾᏍᎩᎾᏃ ᎬᏂᎨᏒ ᏄᏅᏁᎸᎩ ᎬᏗ ᎾᏍᎩ Janssen ᎪᏈᏗ-19 ᎥᏳᎩ ᎠᎭᎷᎩᏍᎩ ᎠᏠᏯᏍᏓ: 

• ᎤᎾᎢ ᎠᏥᏣᏲᎸ dᏓᏲᏕᏍᏗᏍᎩ: ᎡᎯᏍᏓ, ᎩᎦᎨᏍᏗ ᎾᎿᎢ ᎤᏁᎦᎸ ᎠᎴ ᎤᏬᏘᏍᎡᎢ. 

• ᏂᎦᏗᏩ ᏅᏬᏘ ᏙᏓᎴᏤᎲᎩ: ᎠᏍᎪᎵ ᎤᏪᏍᏓᏁᎲ, ᎤᏙᎯᏳ ᏚᏯᏫᎬᎢ, ᎭᏫᏯᎭ ᎤᏇᏓᎸ ᏕᎯᏍᏛᎢ, ᏧᏍᏔᏂᏕᏂ, ᎠᎴ ᎤᏗᎴᎲᏍᎩ. 

• ᎤᏬᏘᏓ ᏙᎴᏥ. 

• ᎩᎬ ᏚᎵᏍᏚᏁᎲᎢ. 

• ᏄᎵᏎᎩᏴᎩ ᎣᏓᏅᏛᎩ ᎾᏍᎩ ᎣᏕᎦᎸ (ᎾᏍᎩᏯ ᎢᏳᏍᏗ ᏧᏣᏲᏍᏗ ᎠᎴᏃ ᎠᏓᏅᏏᏂᏙᎠ ᎢᏳᏍᏗ ᎣᏓᏅᏛᎩ) (ᏓᏓᏣᏲᎯᎲ ᎢᏳᏍᏗ), 
ᎤᏩᏒᎯ ᏂᎦᎵᏍᏗᏍᎬ ᎠᎴᏃ ᎡᏍᎦ ᏂᎦᎵᏍᏗᏍᎬᎢ, ᎾᏍᎩᎾᎢ ᎨᏒᎢ ᎤᎿᎢ ᎤᏁᎦᎸ (ᎤᎤᏩᏒᏄᏍᏛ ᎢᎸᏢ ᎠᏰᎸᎢ). 

• ᏂᏓᏓᏲᏍᎬᎾ ᎤᏃᏴᎬᎢ ᎾᎿᎢ ᏗᎦᎴᏂ (ᏘᎢᏂᏛᏍ) 

• ᏚᏍᏉᎳᏗ, ᏚᏍᏗᏍᎬᎢ. 

ᎤᎶᏒᏍᏔᏅᎯ ᏗᏓᏲᏕᏍᏗᏍᎩ ᏧᏓᏓᎴᏅᎮᎲᎢ 

ᎾᎿᎢ ᎢᏴᎢ ᎠᏜᏅᏓᏗᏍᎬ ᎾᏍᎩ Janssen ᎪᏈᏗ-19 ᎥᏳᎩ ᎠᎭᎷᎩᏍᎩ ᏰᎵᏊ ᏂᎬᏂᏏᏍᎩ Ꮎ ᎤᎶᏒᎾᏔᏅᎯ ᎠᏓᏲᏕᏍᏗᏍᎩ 
ᎠᏓᏓᎴᏅᎮᎲᎢ. Ꮎ ᎠᏓᏲᏕᏍᏗᏍᎩ ᎠᏓᏓᎴᏅᎮᎯ ᏳᎵᏍᏙᏗ ᎤᏠᏱᎭ ᏄᎵᏍᏔᏅ ᎾᏞᎬᏊ ᎢᏧᏔᏬᏍᏔᏅᎯ ᎾᎢ ᏌᏊ ᎢᏳᎵᎶᏓ 
ᎤᎶᏐᏅ ᎠᎩᏍᎬᎢ Ꮎ ᏯᏥᏣᏲᏍᏗ ᎾᏍᎩ Janssen ᎪᏈᏗ-19 ᎥᏳᎩ ᎠᎭᎷᎩᏍᎩ. ᎾᏍᎩᎾ ᎯᎠ ᏄᏰᎵᏛᎢ, ᏂᏨᏅᎢ ᎠᏰᎸ ᎥᏳᎩ 
ᎤᎾᎵᏍᎦᏍᏙᏓ ᎠᏓᏁᏢᏍᎩ ᎡᎵᏉ ᏱᏣᏛᏛᎲᎦ ᎾᏍᎩ ᎾᎿᎢ ᏤᏓᏍᏗᎢ ᎾᏍᎩ ᎤᏙᏡᏒ ᎡᏣᏣᏲᏢᎩ ᎾᏍᎩ ᎥᏳᎩ ᎠᎭᎷᎩᏍᎩ 
ᎾᏍᎩᎾ ᎡᏣᎦᏎᏍᏙᏗ ᎠᏰᎸ ᎥᏳᎩ ᎤᎾᎵᏍᎦᏍᏙᏓ. ᏗᏓᏎᎮᎯ ᏂᏚᎾᎵᏍᏓᏁᎲᎢ ᎤᎶᏒᏍᏔᏅᎯ ᎠᏓᏲᏕᏍᏗᏍᎩ ᎠᏓᏓᎴᏅᎮᎲᎢ 
ᏰᎵᏊ ᎠᏠᏯᏍᏓ: 

• ᎤᏦᏎᏗ ᎤᎭᏬᎳᏕᏍᏗ 

• ᏣᎧᏛ ᎠᎴ ᎯᏴᏤᏂ ᎪᏘᏍᎬᎩ 

• ᎦᏣᏄᎳ ᎠᏓᏅᏙ ᎠᏓᎾᏫᏍᎬᎢ 

• ᎤᏣᏘ ᏕᏣᏪᏃᏘᏒ ᏂᎬᎾᏛ ᎯᏰᎸᎢ 

• ᎤᎸᏕᏍᏗ ᎠᎴ ᎠᏩᎾᎦᎶᎩ 

ᎩᎬ ᏚᎾᎵᏍᏚᏁᎲᎢ ᎤᏠᏯᏍᏗ ᎡᎳᏗ ᏗᏟᎶᎲᎢ ᎥᎿᎢ ᏖᎵᏙᎴᏘ 

ᎩᎬ ᏚᎾᎵᏍᏚᏁᎲᎢ ᎤᏠᏯᏍᏗ ᎩᎬ ᏧᏩᏚᎾᎢ ᎾᎿᎢ ᎾᏍᎩ ᎤᏅᏥᏓ, ᏗᏛᎵᏓᏍᏙᏗᎢ, ᎤᏍᏉᎵ, ᎠᎴ ᏗᎦᎦᎶᎢ ᎨᎳᏛᏍᏗ ᎡᎳᏗ 
ᏗᏟᎶᎲᎢ ᎥᎿᎢ ᏖᎵᏙ.ᎴᏘ (ᎩᎬ ᏗᏙᏢᏍᎩ ᎾᏍᎩᎾᎢ ᎠᏓᏍᏕᎵᏍᎩ ᏣᏰᎸᎢ ᎠᎴᏫᏍᏙᏗᏍᎩ ᎩᎦ ᎠᏔᏍᎩᏍᎬᎢ), ᎾᏍᎩ ᏄᎵᏍᏔᏅᎩ 
ᎾᎿᎢ ᎢᎦᏓ ᎠᏂᏴᏫ ᎾᏍᎩ ᏕᎨᏥᏣᏲᎸᎢ ᎾᏍᎩ Janssen ᎪᏈᏗ-19 ᎥᏳᎩ ᎠᎭᎷᎩᏍᎩ. ᎾᎿᎢ ᎠᏂᏴᏫ ᎾᏍᎩ ᏚᎾᏙᏢᎾᏁᎸ ᎯᎠᎾᎢ ᎩᎬ 
ᏚᎾᎵᏍᏚᏁᎲᎢ ᎠᎴ ᎡᎳᏗ ᏗᏟᎶᎲᎢ ᎥᎿᎢ ᏖᎵᏙᎴᏘ, ᎤᏓᎴᏅᎲ ᏂᏚᎾᎵᏍᏓᏁᎲᎢ ᎾᎥᏂᎨᎢᏍᏗ ᏌᏉ ᎾᎢ ᏔᎵ ᎢᏳᎾᏙᏓᏆᏍᏗ ᎠᏰᎸ 
ᎥᏳᎩ ᎤᎾᎵᏍᎦᏍᏙᏓ. ᎩᎬ ᏚᎾᎵᏍᏚᏁᎲᎢ ᎤᏠᏯᏍᏗ ᎥᎿᎢ ᏖᎵᏙᎴᏘ ᎣᎾᏗᏟ ᎾᏍᎩ Janssen ᎪᏈᏗ-19 ᎥᏳᎩ ᎠᎭᎷᎩᏍᎩ ᎾᏍᎩ 
ᏄᎵᏍᏔᏅᎢ ᎬᏂᎨᏒ ᎬᏂᎨᏒ ᏱᎬᏁᎸᎢ ᎾᎿᎢ ᎠᏂᏍᎦᏯ ᎠᎴ ᎠᏂᎨᏯ, ᎠᏯᏖᎾ ᏗᎦᎾᏗᏫᏍᏒ ᎢᏧᎾᏕᏘᏅᏓ ᎢᎬᎾᏕᎾ ᎥᎿᎢ ᎠᏂᏏᏴᏫᎭ 
18 ᎢᏧᎾᏕᏘᏴᏓ ᎠᎴ ᎦᎸᎳᏗᏟ ᎢᏧᎾᏕᏘᏴᏓ; ᎬᏂᎨᏒ ᎩᎬᏁᎲᎢ ᎦᏳᎵ ᏄᎵᏍᏔᏅ ᏩᎦᎸᎳᏗᏴ ᎾᎿᎢ ᎠᏂᎨᏯ ᎢᏧᎾᏕᏘᏴᏗ 30 ᏭᎵᏍᏗ 
49 ᎢᏧᎾᏛᎾ (ᎢᎸᏢ 1 ᏂᎦᎵᏍᏗᏍᎬᎢ ᎾᏍᎩᎾ ᏂᎦᎸᏳ 100,000 ᎥᏳᎩ ᎠᎭᎷᎩᏍᎩ ᏚᏅᏔᏅᎩ ᏕᎨᏥᏣᏲᎸᎢ), ᎠᎴ ᎢᎸᏢ 1 

ᏅᎵᏍᏔᏅ ᏂᎦᎥ 7 ᏂᏕᎦᎵᏍᏗᏍᎬᎢ ᏚᏂᎯᏍᏔᏅ ᏄᎵᏍᏔᏅᎢ. ᏂᎯ ᏰᎵᏍᏗ ᏱᏣᏱᎩ ᏅᏬᏘᏲᎢ ᎠᎦᏎᏍᏙᏓ ᎩᎶᏫᏴᎢ ᎢᏳᏃ ᏂᎯ 
ᎾᏍᎩ ᏂᎦᎥᏉ ᏱᏂᏥᎵᏍᏓᏁ ᎯᎠ ᎤᎶᏐᏅ ᎢᏣᏣᏲᏢᎢ ᎾᏍᎩ Janssen ᎪᏈᏗ-19 ᎥᏳᎩ ᎠᎭᎷᎩᏍᎩ: 

• ᏍᏆᎳᎯᎨᏍᏗ ᎥᏍᎩ ᎧᏬᎳᏕᏍᎬ, 

• ᎦᏁᏥ ᎤᏪᏍᏓᏁᎲᎢ, 

• ᎦᏅᏍᎨᏂ ᏕᎪᏘᏍᎬᎢ, 

• ᏂᏓᏓᏲᏍᎬᎾ ᎤᏍᏉᏟᎢ ᎤᏪᏍᏓᏁᎲᎢ, 

• ᎤᎶᏒᏍᏔᏅ ᎠᎴᏃ ᏂᏓᏓᏲᏍᎬᎾ ᎥᏍᎪᎵ ᏙᏪᏍᏓᏁᎲ ᎠᎴᏃ ᎤᏍᎪᎸ ᎠᎪᏩᏘᏍᎬᎢ, 

• ᎠᎯᏓ ᎤᏆᎶᏍᏔᏅᎢ ᎠᎴᏃ ᎤᏍᏗᎢ ᎩᎦ ᎤᏓᏓᏢᎢ ᎠᏫᏂ ᎤᏁᎦᎸᎢ ᎤᎶᏒᏍᏗ ᎾᏍᎩ ᎤᎿᎢ ᎠᏥᏣᏲᎸᎢ. 

ᎥᏳᎩ ᎬᏩᏠᎯᏍᏗ ᏂᎨᏒᎾ ᏗᏆᏉᏍᏆᎨᏂᏍᏚᎢᏗᎾ (ITP) 

ᎥᏳᎩ ᎬᏩᏠᎯᏍᏗ ᏂᎨᏒᎾ ᏗᏆᏉᏍᏆᎨᏂᏍᏚᎢᏗᎾ (ITP) ᏄᏍᏛ ᎠᏓᏲᏍᏓᏁᎯ ᎾᏍᎩᎾᎢ ᏰᎵᏊ ᏅᏗᎦᎵᏍᏙᏗᏍᎬ ᎠᎯᏓ ᎠᎴᏃ 
ᎤᎶᏒᏍᏔᏅ ᎤᏆᎶᏍᏔᏅᎢ ᎠᎴ ᎩᎦ ᎠᏔᏍᎩᏍᎬ ᏂᏗᎦᎵᏍᏙᏗᏍᎬ ᎤᏙᎯᏳ ᎡᎳᏗ ᏗᏟᎶᎲᎢ ᎥᎿᎢ ᏖᎵᏙᎴᏘ. ITP ᎾᏍᎩ 
ᏄᎵᏍᏔᏅᎩ ᎾᎿᎢ ᎢᎦᏓ ᎠᏂᏴᏫ ᎾᏍᎩᎾᎢ ᏕᎨᏥᏣᏲᎸᎢ ᎾᏍᎩ Janssen ᎪᏈᏗ-19. ᎥᏳᎩ ᎠᎭᎷᎩᏍᎩ. ᎾᎿᎢᎤᎪᏗᏗ ᎥᎿᎢᎯᎠᏃ 
ᎠᏂᏴᏫ, ᏗᏓᏎᎮᎯ ᏂᏚᎾᎵᏍᏓᏁᎲᎢ ᎭᏫᏂᏗᏢ 42 ᏧᏒᎯᏓ ᎠᏍᏓᏩᏛᏍᏗ ᎠᏥᏣᏲᎸᎢ ᎾᏍᎩ Janssen ᎪᏈᏗ-19 ᎥᏳᎩ ᎠᎭᎷᎩᏍᎩ. 
ᎾᏍᎩ ᎤᏝᏅᏓᏕᎲ ᎥᎿᎢ ᎤᎲᎢ ᎯᎠᏄᎵᏍᏔᏅ ᏄᏍᏛ ᎤᏙᎯᏳ ᎡᎳᏗ. ᎢᏳᏃ ᏂᎯ ᎾᏍᎩ ᎢᎸᎯᏳᎢ ᏱᏣᎵᏍᏓᏁᎸ ᏱᎩ ᎾᏍᎩ 
ᎤᏂᏩᏛᎥᎩ ᎥᎿᎢ ITP, ᏍᏓᏟᏃᎮᏓ ᏣᏤᎵ ᎠᏓᏁᏢᏍᎩ ᎤᏓᎷᎸ ᎡᏣᏣᏲᏍᏗ ᎾᏍᎩ Janssen ᎪᏈᏗ-19 ᎥᏳᎩ ᎠᎭᎷᎩᏍᎩ . ᏂᎯ  
ᎡᎵᏍᏗ ᏱᏣᎢᎩ ᏂᎯ ᏰᎵᏍᏗ ᏱᏣᏱᎩ ᏅᏬᏘᏲᎢ ᎠᎦᏎᏍᏙᏓ ᎩᎶᏫᏴᎢ ᎢᏳᏃ ᏂᎯ ᎾᏍᎩ ᏂᎦᎥᏉ ᏱᏂᏥᎵᏍᏓᏁ ᏳᏙᏢᎾᏁᎸ ᏂᎦᎥ 
ᎾᏍᎩ ᎤᎶᏐᏅ ᎢᏣᏣᏲᏢᎢ ᎾᏍᎩ Janssen ᎪᏈᏗ-19 ᎥᏳᎩ ᎠᎭᎷᎩᏍᎩ: 

• ᎠᎯᏓ ᎠᎴᏃ ᎤᎶᏒᏍᏔᏅ ᎤᏆᎶᏍᏔᏅᎢ ᎠᎴᏃ ᎤᏍᏗᎢ ᎩᎦ ᏚᏓᏓᏢᎢ ᎭᏫᏂᏗᏢ ᎾᏍᎩ ᎠᎴᏃ ᎤᏍᏗᎢ ᎩᎦ ᎤᏓᏓᏢᎢ ᎠᏫᏂ 
ᎤᏁᎦᎸᎢ ᎤᎶᏒᏍᏗ ᎾᏍᎩ ᎤᎿᎢ ᎠᏥᏣᏲᎸᎢ, 

• ᏄᎵᏎᎩᏴᎩ ᎠᎴᏃ ᎤᎶᏒᏍᏔᏅ ᎠᏔᏍᎩᏍᎬᎢ. 

ᎫᎢᎳᎠᏂ ᏆᎠᏇ ᏚᏓᏡᎬ ᏂᏚᎵᏍᏔᏅ 

ᎫᎢᎳᎠᏂ ᏆᎠᏇ ᏚᏓᏡᎬ ᏂᏚᎵᏍᏔᏅ (ᎾᏍᎩ ᎤᏓᏅᎶᏥᎦᎵ ᎠᏓᏲᏍᏓᏁᎯ ᎾᎿᎢ ᎢᏳᏍᏗ ᎾᏍᎩ ᎠᏰᎸ ᏅᏍᏛ ᎥᏳᎩ ᎬᏩᏠᎯᏍᏗ 
ᏂᎨᏒᎾ ᏓᏲᏍᏗᎲ ᎣᏲᏓᏅ ᏗᏙᏢᏍᎩ, ᏂᎦᎵᏍᏗᏍᎬᎢ ᎭᏫᏯᎭ ᎤᏇᏓᎸ ᎠᏩᎾᎦᎳ ᎠᎴ ᎢᏳᏓᎭᏉ ᏱᏙᎦᏲᏣᎵᎪᏁᎴ) ᎾᏍᎩ 
ᏄᎵᏍᏔᏅᎩ ᎾᎿᎢ ᎢᎦᏓ ᎠᏂᏴᏫ ᎾᏍᎩ ᏕᎨᏥᏣᏲᎸᎢ ᎾᏍᎩ Janssen ᎪᏈᏗ-19 ᎥᏳᎩ ᎠᎭᎷᎩᏍᎩ. ᎾᎿᎢ ᎤᎪᏗᏗ ᎥᎿᎢ ᎯᎠᏃ 
ᎠᏂᏴᏫ, ᏗᏓᏎᎮᎯ ᏂᏚᎾᎵᏍᏓᏁᎲᎢ ᎤᎴᏅᎮ ᎭᏫᏂᏗᏢ 42 ᏧᏒᎯᏓ ᎠᏍᏓᏩᏛᏍᏗ ᎠᏥᏣᏲᎸᎢ ᎾᏍᎩ Janssen ᎪᏈᏗ-19 ᎥᏳᎩ 
ᎠᎭᎷᎩᏍᎩ. ᎾᏍᎩ ᎤᏝᏅᏓᏕᎲ ᎥᎿᎢ ᎤᎲᎢ ᎯᎠᏄᎵᏍᏔᏅ ᏄᏍᏛ ᎤᏙᎯᏳ ᎡᎳᏗ. ᏂᎯ  ᎡᎵᏍᏗ ᏱᏣᎢᎩ ᏂᎯ ᏰᎵᏍᏗ ᏱᏣᏱᎩ 
ᏅᏬᏘᏲᎢ ᎠᎦᏎᏍᏙᏓ ᎩᎶᏫᏴᎢ ᎢᏳᏃ ᏂᎯ ᎾᏍᎩ ᏂᎦᎥᏉ ᏱᏂᏥᎵᏍᏓᏁ ᏳᏙᏢᎾᏁᎸ ᏂᎦᎥ ᎾᏍᎩ ᎤᎶᏐᏅ ᎢᏣᏣᏲᏢᎢ ᎾᏍᎩ Janssen 

ᎪᏈᏗ-19 ᎥᏳᎩ ᎠᎭᎷᎩᏍᎩ: 

• ᎠᏩᎾᎦᎳ ᎠᎴᏃ ᏧᏣᏲᏍᏗ ᎾᏓᎵᏍᏓᏁᎲᎢ, ᎾᏍᎩᎾᎢ ᎨᏒᎢ ᎾᎿᎢ ᎾᏍᎩ ᏗᎦᏅᏍᎨᏂ ᎠᎴᏃ ᏗᎧᏃᎨᏂ, ᎾᏍᎩᎾᎢ 
ᎡᏍᎦᎢᎦᎵᏍᏗᏍᎩ ᎠᎴ ᎠᏗᎦᎴᏲᎬᎢ ᎾᎢ ᏐᎢ ᏂᏚᏓᎴᏍᏗ ᎥᎿᎢ ᎾᏍᎩ ᎠᏰᎸᎢ. 

• ᎤᏦᏎᏗ ᎠᏨᏏᏰᏗᎢ. 

• ᎤᏦᏎᏗ ᎬᏗ ᎣᎧᏛ ᏧᏓᏅᏏᏓᏍᏗ, ᎤᏠᏯᏍᏗ ᎦᏬᏂᏍᎬᎢ, ᎠᎩᏍᏙᏍᏗ, ᎠᎴᏃ ᎠᎩᎯᏍᏗᎢ. 

• ᏔᎵ ᏗᎪᏩᏛᏗ ᎠᎴᏃ ᎢᎬᏩᏛᏁᏗ ᏂᎨᏒᎾ ᎾᎢ ᏧᏓᏅᏍᏗ ᏗᎦᏙᎵ. 

• ᎤᏦᏎᏗ ᎬᏗ ᎠᏗᎧᏗ ᎤᏟᎢᏍᏗ ᎤᏪᏓᏍᏗᎢ ᎠᎴᏃ ᎤᏬᎳᏅ ᎤᏪᏓᏍᏗ ᏧᎸᏫᏍᏓᏁᏗᎢ. 

ᎯᎠᏃ ᎡᎵᏊ Ꮭ ᎡᎵᎠ ᏱᏂᎦᎮᏍᏗ ᎾᏍᎩ ᎢᎬᏩᎵᏍᏙᏗ ᏍᏆᎨᎾᏗᏟ ᏂᎦᎵᏍᏗᏍᎬᎢ ᎾᏍᎩ Janssen ᎪᏈᏗ-19 ᎥᏳᎩ ᎠᎭᎷᎩᏍᎩ. 
ᎤᏢᏲᎵᏍᏗ ᏱᎦᎾᏰᎯᏍᏗ ᎠᎴ ᏅᎦᏖᎾᏍᏛᎾ ᏍᏆᎨᎾᏗᏟ ᏱᏂᎦᎵᏍᏗᏍᎬᎢ ᎡᎵᏊ ᏳᎵᏍᏙᏓ. ᎾᏍᎩ JANSSEN ᎪᏈᏗ-19 ᎥᏳᎩ 
ᎠᎭᎷᎩᏍᎩ ᏏᏃ ᎠᎾᎦᏎᏍᏙᏗᎢ ᎾᎿᎢ ᏅᏍᏩᏯᏍᏗ ᎠᏂᏴᏫ ᏕᎨᏥᎪᎵᏰᏍᎬᎢ. 

ᎦᏙᎭᏍᏗ ᎾᏍᏉ ᏱᎦᏛᎦ ᎯᎢᎾᎢ ᏍᏆᎨᎾᏗᏟ ᏂᎦᎵᏍᏗᏍᎬᎢ? 

ᎥᏍᎩ ᏱᏂᏣᎵᏍᏓᏁᎳ ᎤᎶᏒᏍᏔᏅᎯ ᎠᏓᏲᏕᏍᏗᏍᎩ ᎠᏓᏓᎴᏅᎮᎲᎢ, ᏫᎨᎯᏴᏓᏏ 9-1-1, ᎠᎴᏃ ᏤᏅᏍᏗ ᎾᎥᏂᎨᏍᏗ ᎨᏒᎢ ᏧᏂᏢᎩ 
ᎤᎾᏅᏢᏗᎢ. 

ᏫᎨᎯᏴᏓᏏ ᎾᏍᎩ ᎠᏰᎸ ᎥᏳᎩ ᎤᎾᎵᏍᎦᏍᏙᏓ ᎠᏓᏁᏢᏍᎩ ᎠᎴᏃ ᏂᏨᏅ ᎠᏰᎸ ᏄᏍᏗᏓᏅᎢ ᎠᎦᏎᏍᏗᏍᎩ ᎠᏓᏁᏢᏍᎩ ᎢᏳᏃ ᏂᎯ 
ᏂᎦᎥᏉ ᎾᏍᎩ ᏍᏆᎨᎾᏗᏟ ᏂᎦᎵᏍᏗᏍᎬᎢ ᎾᏍᎩᎾᎢ ᏱᏂᏣᎵᏍᏓᏁᎭ Ꮎ ᏱᏣᏕᏙᏗ ᎠᎴᏃ ᎥᏝ ᎾᏑᎳᎪᎬᎾ ᏱᎩ. 

ᎬᏂᎨᏒ ᏱᎬᏁᏗ ᎥᏳᎩ ᎠᎭᎷᎩᏍᎩ ᏍᏆᎨᎾᏗᏟ ᏂᎦᎵᏍᏗᏍᎬᎢ ᎾᎾᎢ FDA/CDC ᎥᏳᎩ ᎠᎭᎷᎩᏍᎩ ᏗᎦᏘᎴᎩ ᏂᎦᎵᏍᏔᏂᏙᎲ 
ᎬᏂᎨᏒ ᎾᏅᏁᎲᎩ ᏄᏍᏗᏓᏅᎢ (VAERS). ᎾᏍᎩᏃ VAERS ᎠᏞᏛ-ᎠᏎᏊᎢ ᎠᏎᏍᏗ ᎥᏍᎩ 1-800-822-7967 ᎠᎴᏃ ᎬᏂᎨᏒ 
ᎢᎬᏁᏗ ᏓᏏᎳᏕᏫᏒ ᎾᎾᎢ https://vaers.hhs.gov/reportevent.html. ᎰᏩᏊ ᎠᏠᏯᏍᏗ “Janssen ᎪᏈᏗ-19 ᎥᏳᎩ 
ᎠᎭᎷᎩᏍᎩ EUA” ᎾᎿᎢ ᎠᎬᏱ ᎠᏍᏓᏅᏅᎢ ᎤᎿᎢ ᎧᏁᏌᎢ #18 ᎥᏍᎩ ᎬᏂᎨᏒ ᎢᎬᏁᏗ ᎠᎧᎵᏏᏐᏗ. 

ᎾᎿᏃ ᎧᏁᏊᏍᏙᏔᏅ, ᏂᎯ ᏰᎵ ᎬᏂᎨᏒ ᏱᎨᏣᏁᏗ ᏍᏆᎨᎾᏗᏟ ᏂᎦᎵᏍᏗᏍᎬᎢ ᎾᎾᎢ Janssen ᎬᏃᏗ ᎢᏤ ᎠᎦᏙᎲᏒᎩ, Inc. ᎤᎿᎢ 
ᎾᏍᎩ ᏗᏟᏃᎮᏙᏗ ᎧᏃᎮᏢᎥᏍᎩ ᎠᏛᏅᎢᏍᏔᏅ ᎡᎳᏗᏢ. 

ᎠᎾᎦᎵᏍᎩ ᎪᏪᎵ 
JNJvaccineAE@its.jnj.com 

ᎪᏪᎵ ᏗᏟᎶᏍᏔᏅ ᎠᏎᏍᏗ 
215-293-9955 

ᏧᎾᎵᏃᎮᏗ ᏗᏎᏍᏗ 
US ᎠᏞᏛ-ᎠᏎᏊᎢ: 1-800-565-4008 

US ᎠᏞᏛ: (908) 455- 9922 

ᏂᎯ ᎡᎵᏊ ᎾᏍᏊ ᏓᎨᏥᏁᎵ ᎾᏍᎩ ᎠᏑᏰᏍᏗ ᎾᎢ ᎪᏪᎶᏗ ᏙᏙᎥ ᎾᎿᎢ v-ᏂᎦᎾᏰᎬᎾ. V-ᏂᎦᎾᏰᎬᎾ ᎥᏍᎩ ᎢᏤ ᎤᏩᏒ ᎤᏓᏅᏖᏓ 
ᎠᏌᎹᏗ ᏗᎳᏃᎮᏗ-ᏓᎳᏏᏔᏅᎩ ᎬᏔᏂᏓᏍᏗ ᎾᏍᎩᎾᎢ ᎠᎪᎵᏰᏗ ᏓᎾᏓᏙᏪᎳᏁᎲ ᏗᎬᏙᏗ ᎠᎴ ᎤᏂᏏᎳᏕᏫᏒᎢ ᏧᏂᎦᏛᎲᏍᎬᎢ ᎾᎢ 
ᎬᏂᎨᏒ ᎢᏳᏩᏅᏙᏗ ᎤᎷᏨᎯ ᎬᏗ ᎠᏂᏴᏫ ᎾᏍᎩᎾᏃ ᎦᏳᎵ ᎠᏰᎸ ᎠᏍᏕᎵᏍᎩ ᏗᎨᏥᏣᏲᏍᏔᏅᎢ ᏗᎪᏟᏍᏙᏗ ᎢᏳᏍᏓ ᏅᏬᏘ 
ᏕᏣᏓᎴᏤᎲᎩ ᎤᎶᏐᏅ ᎪᏈᏗ-19 ᎠᏰᎸ ᎥᏳᎩ ᎤᎾᎵᏍᎦᏍᏙᏓ. V-ᏂᎦᎾᏰᎬᎾ ᏗᏓᏛᏗ ᏗᏛᏛᎲᏍᎩ ᎾᏍᎩᎾᎢ ᎠᏍᏕᎵᏍᎩ CDC 

ᎤᎦᏎᏍᏗᏍᎩ ᎾᏍᎩ ᏄᎾᏰᎯᏍᏛᎢ ᎥᏍᎩ ᎪᏈᏗ-19 ᎥᏳᎩ ᏗᎭᎷᎩᏍᎩ. V-ᏂᎦᎾᏰᎬᎾ ᎾᏍᏊ ᏓᎾᏓᏁᏢᏍᎬ ᎬᏃᏛ ᏗᏟᏃᎮᏗᎢ 
ᎤᏂᎦᏛᎲᏍᎬ-ᎢᏃ ᎬᏗ CDC ᎢᏳᏃ ᎠᎾᏁᎳᏗᏙᎯ ᎬᏂᎨᏒ ᎢᎬᏁᎯ ᎤᎵᏍᎨᏗ ᏅᏩᏙᎯᏯᏛ ᏓᏓᏛᎾᏍᏗᏍᎬ ᏭᏩᎫᏛᎢ ᎪᏈᏗ-19 

ᎠᏰᎸ ᎥᏳᎩ ᎤᎾᎵᏍᎦᏍᏙᏓ. ᎾᏍᎩᎾ ᎤᏟ ᎢᎦᎢ ᎧᏃᎮᏢᎥᏍᎩ ᎤᎾᎢ BᎵ ᎠᏖᎳᏗᏍᏗ, ᎯᏩᏛᎯᏓ: www.cdc.gov/vsafe. 

ᎾᏍᎩᎾᏃ ᏱᏓᏭᎪᏔᎾ Ꮭ ᏱᏓᏥᎩᏏ ᎾᏍᎩ JANSSEN ᎪᏈᏗ-19 ᎥᏳᎩ ᎠᎭᎷᎩᏍᎩ? 

ᎥᏍᎩ ᏂᎯ ᏗᏧᎪᏙᏓ ᎡᏣᏣᏲᏍᏗᎢ ᎠᎴ ᏝᏃ ᏱᏓᏴᎩᏣᏲᎵ ᎾᏍᎩ Janssen ᎪᏈᏗ-19 ᎥᏳᎩ ᎠᎭᎷᎩᏍᎩ. ᎢᏳᏗᎾ ᏱᏗᏧᎪᏔᎾ Ꮎ Ꮭ 
ᏱᏓᏰᏣᏣᏲᏍᏟ, ᏝᏍᏗ ᏱᏛᏓᏁᏟᏴᏒ ᏂᏨᏅᎢ ᎢᎬᏩᏍᏗᎭ ᏅᏬᏘᏲᎢ ᎤᎾᏓᎦᏎᏍᏙᏗᎢ. 

ᏐᎢᏃ ᎨᏒᎢ ᏗᏑᏰᏍᏗ ᎠᏛᏅᎢᏍᏔᏅ ᎾᏍᎩᎾ ᎠᏲᎯᏍᏗᏍᎩ ᎪᏈᏗ-19 ᎾᏍᎩ ᏂᎨᏒᎾ ᏱᎩ 
JANSSEN ᎪᏈᏗ-19 ᎥᏳᎩ ᎠᎭᎷᎩᏍᎩ? 

ᏅᏩᏓᎴᎢ ᎠᏑᏰᏍᏗ ᎾᏍᎩᎾ ᎠᏲᎯᏍᏗᏍᎩ ᎪᏈᏗ-19 ᎣᏍᏛ ᎪᎷᎾᏘ, ᎾᏍᎩ FDA-ᎪᎯᏳᏔᏃᏅ ᎪᏈᏗ-19 ᎥᏳᎩ 
ᎠᎭᎷᎩᏍᎩ. ᏐᎢ ᎥᏳᎩ ᏗᎭᎷᎩᏍᎩ Ꮎ ᎠᏲᏍᏙᏗᏍᎩ ᎪᏈᏗ-19 ᎡᎵᏊ ᎠᏛᏅᎢᏍᏔᏅ ᎭᏫᏂᏗᏢ ᎤᏟᏍᏗ ᎢᎦᎵᏍᏗᏍᎩ ᎬᏙᏗ 
ᎠᎵᏍᎪᎸᏗᏍᎩ. 

ᏰᎵᏊᏍᎪᏃ ᎬᎩᎩᏍᏗ ᎾᏍᎩ JANSSEN ᎪᏈᏗ-19 ᎥᏳᎩ ᎠᎭᎷᎩᏍᎩ ᎾᎿᎢ ᎤᏠᏯᏍᏗ ᎡᏧᎳᎭ ᎠᏟᏱᎵᎢᏒᎢ ᎾᏍᎩ 
ᏐᎢ ᎥᏳᎩ ᏗᎭᎷᎩᏍᎩ? 

ᎦᏟᏃᏅᎯ ᎥᏝBZ ᏱᎩ ᏄᎵᏍᏔᏅ ᏚᏂᏲᎯᏎᎸᎩ ᎾᎾᎢ FDA ᎤᎾᎢ ᏄᏂᎬᏫᏳᏌᏕᎩ ᎥᎿᎢ Janssen ᎪᏈᏗ-19 ᎥᏳᎩ ᎠᎭᎷᎩᏍᎩ ᎾᎿᎢ 
ᎾᏍᎩ ᎤᏠᏱ ᎠᏟᏱᎵᏒ ᎾᏍᎩ ᏐᎢ ᎥᏳᎩ ᎠᎭᎷᎩᏍᎩ. ᎢᏳᏃ ᏂᎯ ᎨᏒᎢ ᎠᎦᏎᏍᏗᏍᎬᎢ ᎡᏣᏣᏲᏢᎢ ᎾᏍᎩ Janssen ᎪᏈᏗ-19 ᎥᏳᎩ 
ᎠᎭᎷᎩᏍᎩ ᎤᏠᏯᏍᏗ ᏐᎢ ᎥᏳᎩ ᎠᎭᎷᎩᏍᎩ, ᏙᏏᏌ ᏣᏤᎵ ᏗᏑᏰᏍᏗ ᎬᏗ ᏣᏤᎵ ᏅᏩᏙᎯᏯᏛ ᎠᎾᏓᎦᏎᏍᏗᏍᎩ ᎠᏓᏁᏢᏍᎩ. 

ᎾᏍᎩᎾᏃ ᎠᏯ ᏥᏁᎵᏛ ᏱᎩ ᎠᎴ ᏗᏩᏓᏍᏓᎢ ᏱᎩ? 

ᎯᏁᎵᏛ ᏱᎩ ᎠᎴᏃ ᏗᏣᏓᏍᏓᎢ ᏱᎩ, ᏕᏍᏙᏏᏌᏅᎩ ᏂᏨᏅᎢ ᎤᏠᏯᏍᏗ ᎠᏰᎸ ᏄᏍᏗᏓᏅᎢ ᎠᎦᏎᏍᏗᏍᎩ ᎠᏓᏁᏢᏍᎩ ᎾᏍᎩ ᏣᎲᎢ 
ᏗᏑᏰᏍᏗ ᏯᏛᏗᎢ. 

ᏰᎵᏉᏍ ᎠᏎᎢ JANSSEN ᎪᏈᏗ-19 ᎥᏳᎩ ᎠᎭᎷᎩᏍᎩ ᎡᎵᏊᏍ ᏯᏆᏠᎯᏍᏓ ᎪᏈᏗ-19? 

Ꮭ. ᎾᏍᎩ Janssen ᎪᏈᏗ-19 ᎥᏳᎩ ᎠᎭᎷᎩᏍᎩ ᏞᏍᏗ ᏳᏠᏯᏍᏗ SARS-CoV-2 ᎠᎴ Ꮭ ᏰᎵ ᏱᎨᏣᏠᎩ ᎪᏈᏗ-19. 

ᎯᏍᏆᏂᎪᏓ ᏣᏤᎵ ᎥᏳᎩ ᎠᎵᏍᎦᏍᏙᏗ ᎠᏆᏂᏲᏍᏗ 

ᏂᎯ ᎡᏣᏣᏲᏢᎩ ᎾᏍᎩ Janssen ᎪᏈᏗ-19 ᎥᏳᎩ ᎠᎭᎷᎩᏍᎩ, ᏂᎯ ᏘᏁᏏ ᎾᏍᎩ ᎠᏆᏂᏲᏍᏗ ᎧᏃᎮᏍᎩ ᎠᏰᎸ ᎥᏳᎩ ᏣᎵᏍᎦᏍᏛᎢ 
ᎾᎢ ᎪᏪᎳᏅᎢ ᎾᏍᎩ ᏚᏙᎥᎢ ᎾᏍᎩ ᎥᏳᎩ ᎠᎭᎷᎩᏍᎩ ᎠᎴ ᎢᏴ ᎢᎪᎯ ᎾᏳᎢ ᎡᏣᏣᏲᏢᎩ ᎾᏍᎩ ᎥᏳᎩ ᎠᎭᎷᎩᏍᎩ. 

ᏗᎧᏁᏉᏍᏙᏔᏅ ᎧᏃᎮᏢᎥᏍᎩ 

ᎢᏳᏃ ᏱᏣᎭ ᎪᎱᏍᏗ ᏗᏣᏓᏛᏗ ᎠᎴᏃ ᎾᎾᎢ ᎠᏴᏍᏙᏗ ᎾᏍᎩ ᎾᏞᎬᏊ ᎤᏙᎯᏳ Janssen ᎪᏈᏗ-19 ᎥᏳᎩ ᎠᎭᎷᎩᏍᎩ ᎤᏙᎯᏳ 
ᎪᏪᎳᏅ, ᎠᎾᎦᎵᏍᎩ ᏗᏟᎶᏍᏗᏍᎩ ᎾᏍᎩ QR ᎠᏍᏓᏩᏛᏍᏙᏗ ᎬᏗᏍᎬ ᏣᏤᎵ ᏥᏂᎬᏅᏗᏓᎾ, ᎠᏩᏛᎯᏓᏍᏗ ᎾᏍᎩ ᎠᏏᎳᏕᏫᏒᎢ ᎠᎴᏃ 
ᎾᏍᎩ ᏧᎾᎮᏃᎮᏗ ᏗᏎᏍᏗ ᏫᏛᏓ ᎤᎾᏛᏅᎢᏍᏔᏅ ᎡᎳᏗᏢ. 

www.janssencovid19vaccine.com.

ᏧᎾᎵᏃᎮᏗ ᏗᏎᏍᏗ 

 
US ᎠᏞᏛ ᎠᏎᏊᎢ: 1-800-565-4008 

US ᎠᏞᏛ: (908) 455-9922 

ᎦᏙᎡᎵ ᏱᎦᏕᎶᏆ ᎤᏟ ᎢᎦᎢ? 

• ᎯᏯᏛᏗ ᎾᏍᎩ ᎠᏰᎸ ᎥᏳᎩ ᎤᎾᎵᏍᎦᏍᏙᏗ ᎠᏓᏁᏢᏍᎩ 

• ᎠᏩᏛᎯᏓᏍᏗ CDC ᎥᎿᎢ https://www.cdc.gov/coronavirus/2019-ncov/index.html.  

• ᎠᏩᏛᎯᏓᏍᏗ FDA ᎤᎿᎢ https://www.fda.gov/emergency-preparedness-and-response/mcm-legal- regulatory-

and-policy-framework/emergency-use-authorization. 

ᏩᏩᏛᏙᏗ ᏣᏤᎵᎢ ᎡᏍᎦᏂ ᎠᎴᏃ ᏍᎦᏚᎩ ᎠᏰᎵ ᏅᏩᏙᎯᏯᏛ ᎤᎾᏓᏡᎬᎢ. 

ᎭᏢᏃ ᎠᏆᏤᎵ ᎠᏰᎸ ᎥᏳᎩ ᎤᎾᎵᏍᎦᏍᏙᏗ ᎧᏃᎮᏢᎥᏍᎩ ᎪᏪᎳᏅᎯ ᏄᏍᏕᏍᏗ? 

ᎾᏍᎩᏃ ᎠᏰᎸ ᎥᏳᎩ ᎤᎾᎵᏍᎦᏍᏙᏗ ᎠᏓᏁᏢᏍᎩ ᎡᎵᏊ ᏯᏠᏯᏍᏗ ᏂᏨᏅᎢ ᎠᏰᎸ ᎥᏳᎩ ᎤᎾᎵᏍᎦᏍᏙᏗ ᎧᏃᎮᏢᎥᏍᎩ ᎾᎿᎢ ᏣᏤᎵ 
ᏍᎦᏚᎩ/ᎡᏍᎦᏂ ᎢᏳᎾᏛᏁᎵᏓᏍᏗ ᎤᏂᎲᎢ ᎥᏳᎩ ᎤᏠᎩ ᏂᎨᏒᎾ ᎧᏃᎮᏢᎥᏍᎩ ᏄᏍᏗᏓᏅᎢ (IIS) ᎠᎴᏃ ᏐᎢ ᎠᏑᏰᏓ ᏄᏍᏗᏓᏅᎢ. 
ᎾᏍᎩᎾ ᎤᏟ ᎢᎦᎢ ᎧᏃᎮᏢᎥᏍᎩ ᏄᏰᎵᏛᎢ IISs ᎠᏩᏛᎯᏓᏍᏗ: https://www.cdc.gov/vaccines/programs/iis/about.html.  

ᎠᏯᏍ ᏰᎵᏊ ᏴᎩᎢᏢᎩ ᎾᏍᎩ ᏅᎬᏫᏳᏌᏕᎩ ᎠᏈᏴᏗ ᎾᏍᎩᎾ ᎠᎩᏣᏲᏢᎩ ᎥᏍᎩᎾ ᎪᏈᏗ-19 ᎥᏳᎩ 
ᎠᎭᎷᎩᏍᎩ ? 

Ꮭ.  ᎯᎠ  ᏃᏊ  ᎨᏒᎢ,  ᎾᏍᎩ  ᎠᏓᏁᏢᏍᎩ  Ꮭ  ᏰᎵ  ᏱᎦᏰᏣᎾᏢᎩ  ᎾᏍᎩᎾ  ᎥᏳᎩ  ᎠᎭᎷᎩᏍᎩ  ᎡᏣᏣᏲᏢᎢ  ᎠᎴ  ᏂᎯ  Ꮭ  ᏰᎵ  ᏱᎦᏰᏣᎾᏢᎩ  
ᏙᏯᏗᏢ-ᎥᎿᎢ-ᎠᏜᏩᏛ  ᎥᏳᎩ  ᎠᎭᎷᎩᏍᎩ  ᏄᏂᎬᏫᏳᏌᏕᎩ  ᎠᏈᏴᏗ  ᎠᎴᏃ  ᏂᎦᎥ  ᏐᎢ  ᎠᏈᏴᏗ  ᎢᏳᏃ  ᎤᏩᏌ  ᏰᏣᏣᏲᎵ  ᎾᏍᎩ  ᎪᏈᏗ-19  

ᎠᏰᎸ  ᎥᏳᎩ  ᎤᎾᎵᏍᎦᏍᏙᏓ.  ᎠᏎᏍᎩᏂ,  ᎠᏰᎸ  ᎥᏳᎩ  ᎤᎾᎵᏍᎦᏍᏙᏓ  ᏗᏓᏁᏢᏍᎩ  ᏰᎵᏉ  ᏓᏳᏯᎵ  ᏭᏓᎪᎾᏛᎢ  ᏂᎦᏓ  ᎨᎦᏈᏴᎡᏓ  
ᎾᏍᎩᎾ  ᎤᎾᏙᏢᏒ  ᎠᎴᏃ   ᎠᏍᏓᏩᏛᏍᏗ  ᎾᏍᎩᎾᎢ  ᏕᎫᏓᎸᎢ  ᎪᏈᏗ-19  Ꭵ Ᏻ Ꭹ  ᎠᎭᎷ ᎩᏍᎩ ᏄᏂᎬᏫᏳᏌᏕᎩ  ᎠᏈᏴᏗ  ᎾᏍᎩᎾ  
ᎥᏳᎩ  ᎠᎭᎷᎩᏍᎩ  ᎦᏁᏍᎩ  (ᎤᏕᎵᏓ  ᎠᏚᏓᎸᏓ,  Medicare,  Medicaid,  HRSA  ᎪᏈᏗ-19  ᏄᏚᏓᎸᎾ  ᎤᎾᏙᏢᏒ  ᎾᏍᎩᎾ  ᎥᏝ-
ᏄᏚᏓᎸᎾ  ᏗᎦᏁᏍᎩ).  

ᎭᏢᏃ ᎠᏯ ᏰᎵᏊ ᎬᏂᎨᏒ ᏱᏂᎬᎦ ᏗᎳᏏᏔᏅᎯ ᎥᎿᎢ ᎦᎳᏫᏎᏗ ᎠᏓᎶᏄᎮᏗ? 

ᎠᏂᏏᏴᏫᎭ ᎯᎦᏔᎲ ᏂᎦᎵᏍᏗᏍᎬ ᎥᎿᎢ ᏂᎦᎥ ᎡᎵᏊ ᏳᎵᏍᏙᏗ ᏓᏲᏍᏗᏍᎨᏍᏗ ᎾᏍᎩ CDC ᎪᏈᏗ-19 ᎠᏰᎸ ᎥᏳᎩ 
ᎤᎾᎵᏍᎦᏍᏙᏓ ᎤᎾᏙᏢᏒ ᎠᏎ ᎢᏗᏛᏁᏗ ᎨᏒᎢ ᎦᏅᏫᏍᏙᏗ ᎾᎢ ᎬᏂᎨᏒ ᏱᎬᏁᏗ ᎢᏯᏂᎢ ᎾᏍᎩ ᏗᎦᎸᏫᏍᏓᏁᏗᎢ ᎥᎿᎢ ᎠᎪᎵᏰᏍᎩ 
ᎠᏍᎦᏰᎬᏍᏛ, U.S. ᎤᎾᏓᏡᎬ ᎠᎴ ᏅᏩᏙᎯᏯᏛ ᏴᏫ ᎢᏗᏓᏛᏁᏗ, at 1-800-HHS-TIPS ᎠᎴᏃ TIPS.HHS.GOV. 

ᎦᏙᎤᏍᏗ ᎾᏍᎩ ᎨᏒᎢ ᏧᏩᎾᎦᎳ ᏱᏗᎬᏁᎯ ᎤᏓᏐᏅᏅᎯ ᎤᎾᏓᏈᏴᎡᏗ ᎤᎾᏙᏢᏒᎢ? 

ᎾᏍᎩᏃ  ᏧᏩᎾᎦᎳ  ᏱᏗᎬᏁᎯ  ᎤᏓᏐᏅᏅᎯ  ᎤᎾᏓᏡᎬᎡᏗ  ᎤᎾᏙᏢᏒᎢ  (CICP) ᎥᏍᎩ  Ꮎ  ᏩᏥᏂᏱ  ᎠᏰᎵ  ᎤᎾᏙᏢᏒᎢ  ᎾᏍᎩᏃ  ᎡᎵᏊ  
ᏯᎾᏓᏍᏕᎸ ᎠᏏᏴᏓ  ᎾᏍᎩᎾ  ᏚᎵᎬᏩᏜᏅᎢ  ᎥᏍᎩ  ᏅᏬᏘᏲᎢ  ᎤᎾᏓᎦᏎᏍᏙᏗᎢ  ᎠᎴ  ᏐᎢ  ᎪᏟᏍᏗ  ᏚᎾᎵᎬᏩᎳᏂᎲᎩ  ᎥᏍᎩ  ᎢᎦᏓ  ᎠᏂᏴᏫ  
ᎾᏍᎩ  ᎤᏒᎦᎵ  ᎨᏒᎩ  ᎤᏢᏲᎵᏍᏔᏅ  ᎤᏐᏅᏅᎢ  ᎬᏗ  ᎢᎦᏓ  ᏅᏬᏘ  ᎠᎴᏃ  ᎥᏳᎩ  ᏗᎭᎷᎩᏍᎩ, ᎠᏠᏯᏍᏛ  ᎯᎠ  ᎥᏳᎩ  ᎠᎭᎷᎩᏍᎩ. ᏂᎦᏓᏊ, 

ᎤᏤᎵ  ᎠᏛᏅᎢ  ᎠᏎᎢ  ᏗᏲᎯᏍᏗ  ᎾᏍᎩ  ᎾᎢ  CICP  ᎭᏫᏂᏗᏢ  ᏌᏊ  (1) ᏑᏕᏘᏴᏓ  ᏂᏓᏳᏓᎴᏅᏓ  ᎢᏴ  ᎢᎪᎯ  ᎥᏍᎩ  ᎠᎩᏍᏒᎢ  ᎾᏍᎩ  ᎥᏳᎩ  

http://TIPS.HHS.GOV
https://www.fda.gov/emergency-preparedness-and-response/mcm-legal-regulatory-and-policy-framework/emergency-use-authorization
http://www.janssencovid19vaccine.com
https://www.fda.gov/emergency-preparedness-and-response/mcm-legal-regulatory-and-policy-framework/emergency-use-authorization


  

 

          

 

       

 

             

                

            

             

 

 

             

            

       

  

  

        

 

           

                                                                                                                                                          

  

 
                                                                                                                                                  

                                                                              

                                                                        

 

                       
 

 

ᎠᎭᎷᎩᏍᎩ. ᎾᎢ ᎤᏟ ᎢᎦᎢ ᎠᏕᎶᏆᏍᏗ ᎢᏳᏍᏗ ᏄᏰᎵᏛ ᎯᎠ ᎤᎾᏙᏢᏒᎢ, ᎠᏩᏛᎯᏓᏍᏗ www.hrsa.gov/cicp ᎠᎴ ᏫᎨᎯᏴᏓᏏ 1-

855-266-2427. 

ᎦᏙᎤᏍᏗ ᎾᏍᎩ ᎤᏟᏍᏗ ᎢᎦᎵᏍᏗᏍᎩ ᎬᏙᏗ ᎠᎵᏍᎪᎸᏗᏍᎩ (EUA)? 

ᎾᏍᎩᏃ ᏩᏥᏂ ᎤᎾᏓᏚᏕᏫᏛ FDA ᏂᏚᏅᏁᎵ ᎾᏍᎩ Janssen ᎪᏈᏗ-19 ᎥᏳᎩ ᎠᎭᎷᎩᏍᎩ ᎠᏛᏅᎢᏍᏔᏅᎢ ᎭᏫᏂᏗᏢ ᎾᏃ 
ᎤᏟᏍᏓ ᎢᎦᎵᏍᏗᏍᎩ ᎬᏴᏍᏗ ᎠᏂᎩᏍᎩ ᏄᏍᏗᏓᏅᎢ ᏧᏙᏍᏗ Ꮎ EUA. ᎾᏍᎩ EUA ᎤᏩᎫᏍᏛᏅᎢ ᎬᏗ Ꮎ ᏩᏥᏂ ᎠᏰᎸ ᎠᎦᏘᏯ ᎥᏍᎩ 
ᏅᏩᏙᎯᏯᏛ ᎠᎴ ᏴᏫ ᏧᏂᏍᏕᎸᏗᎢ (HHS) ᎧᏁᏟ ᎢᏯᏛᏁᏗ ᎾᏍᎩᎾᎢ ᏄᎵᏍᏔᏂᏙᎸᎢ ᎢᏄᏍᏓ ᎦᏥᏃᎯᏍᏙᏗ ᎾᏍᎩ ᎤᏟᏍᏓ 
ᏂᎦᎵᏍᏗᏍᎩ ᎬᏙᏗ ᎥᏍᎩ ᏗᎩᏍᏗ ᏧᏴᏍᏗ ᎠᎴ ᎬᏃᏓ ᏄᏍᏗᏓᏅ ᎠᎦᏎᏍᏔᏅᎩ ᏗᎦᎾᏗᏅᏗ ᎾᎯᏳᎢ ᎾᏍᎩ ᎪᏈᏗ-19 ᏂᎬᎾᏛᎢ. 

ᎾᏍᎩᏃ  JANSSEN  ᎪᏈᏗ-19  ᎥᏳᎩ  ᎠᎭᎷᎩᏍᎩ  ᏞᏍᏗ  ᎠᎦᏙᎲᏒ  ᏱᎩ  ᎾᏍᎩ  ᎤᏠᏯ  ᎢᏳᏍᏗ  ᎠᎪᎵᏰᏗ  ᎾᏍᎩ  FDA-

ᎤᏬᎯᏳᏔᏅᎢ  ᎠᎴ  ᎦᎸᎳᏛᏃ  ᎦᎾᏗᏅᏗ. FDA  ᎡᎵᏊ  ᏱᎦᏅᎲᎦ  Ꮎ  EUA  ᎿᏉ  ᏑᏓᎴᎩ  ᏗᎫᎪᏙᏗ  ᏱᏓᏠᎯᏍᏓ, ᏙᎤᏍᏗ  ᎠᏠᏯᏍᏗ  
ᎾᏍᎩᎾᎢ  ᎥᏝᏃ  ᎡᎵᏊ  ᎢᎦᎢ  ᏱᎩ,  ᎪᎯᏳᏔᏅᎢ, ᎠᎴ  ᎠᏛᏅᎢᏍᏔᏅ  ᏗᏑᏰᏍᏗᎢ. ᎾᎿᏃ  ᎧᏁᏊᏍᏙᏔᏅ, ᎾᏍᎩ  FDA  ᏧᏭᎪᏔᏅᎢ  
ᏓᎳᏏᏔᏅᎩ  ᎤᏍᎩ  ᎤᎧᎵᏦᏅ  ᎥᏍᎩ  ᎠᎦᏙᎲᏍᏔᏅ  ᏚᎾᎳᏏᏔᏅ  ᎠᏛᏅᎢᏍᏔᏅᎢ  ᎬᏂᎨᏒ  ᎢᎬᏁᎯ  ᎾᏍᎩ  ᎦᎾᏗᏅᏗ  ᎡᎵᏊ  
ᎢᏳᎵᏍᏙᏗᎢ  ᎬᏗ  ᎾᎢ  ᎠᏲᏍᏙᏗᏍᎩ  ᎪᏈᏗ-19 ᎾᎯᏳ  ᎨᏒ  ᎾᏍᎩ  ᎪᏈᏗ-19 ᏂᎬᎾᏛᎢ  ᎠᎴ  ᎾᏍᎩᎾᎢ  ᎤᎾᏅᏛᎢ  ᎠᎴ  ᏳᎵᏍᏙᏗᎢ  
ᏧᎾᎵᏍᏕᎸᏙᏗ  ᎾᏍᎩ  ᎦᎾᏗᏅᏗ  ᎤᎵᏍᎨᏗᏯ  ᎾᏍᎩ  ᎤᎾᏅᏛᎢ  ᎠᎴ  ᏳᎵᏗᏙᏙᏗᎢ  ᏗᎦᎾᏰᎩ  ᎥᏍᎩ  ᎦᎾᏗᏅᏗ. ᏂᎦᎥ  ᎯᎠᏃ  ᏗᎫᎪᏙᏗ  
ᎠᏎᎢ  ᏳᎵᏍᏙᏗ  ᏱᏓᏠᎯᏍᏓ  ᎾᎢ  ᎠᎵᏍᎪᎸᏙᏗ  ᎾᏍᎩᎾ  ᎦᎾᏗᏅᏗ  ᎾᏍᎩ  ᎬᏙᏗ  ᎾᏳᎢ  ᎾᏍᎩ  ᎪᏈᏗ-19 ᏂᎬᎾᏛᎢ.  

ᎾᏍᎩᏃ EUA ᎾᏍᎩᎾ Janssen ᎪᏈᏗ-19 ᎥᏳᎩ ᎠᎭᎷᎩᏍᎩ ᎾᎿᎢ ᏂᏗᎦᎵᏍᏗᏍᎩ ᎾᏍᎩᏃ ᎢᏳᏓᏅᎯᏓ ᎾᏍᎩ ᎪᏈᏗ-19 ᎧᏁᏨ 
ᎢᏯᏛᏁᏗ ᎠᏚᏓᎸᏍᎬᎩ ᎤᏟᏍᏓ ᎢᎦᎵᏍᏗᏍᎩ ᎬᏙᏗ ᎯᎠ ᏗᎦᎾᏗᏅᏗ, ᎢᏳᏍᎩᏂᏃ ᎠᏥᏑᎵᎪᏍᏔᏅᎢ ᎠᎴᏃ ᎠᏎᏒᎲᎢ (ᎤᎶᏐᏅ 
ᎾᏍᎩᎾᏃ ᏗᎦᎾᏗᏅᏗ ᎡᎵᏊ Ꮭ ᏃᏊ ᏗᎬᏙᏗ ᏱᎨᏎᏍᏗ). 

ᎪᏢᏅᏅᎯ ᎬᏗ:  
Janssen Biotech, Inc.  
a Janssen Pharmaceutical Company of Johnson & Johnson Horsham, PA 19044, USA  

© 20 21  Janssen  ᎤᏴᏍᏗ  ᏅᏬᏘ  ᎤᏃᏢᏗ ᏚᎾᏓᏡᎬᎢ  

ᎾᏍᎩᎾ ᎤᏟ ᎢᎦᎢ ᎧᏃᎮᏢᎥᏍᎩ, ᏫᏴᏓᏏ US ᎠᏞᏛ ᎠᏎᏊᎢ: 1-800-565-4008, US ᎠᏞᏛ: (908) 455-9922 ᎠᎴ ᎾᎾᎢ ᎮᎾ www.janssencovid19vaccine.com 

ᎪᏢᎯᏌᏅᎯ: ᎤᏃᎸᏔᏂ/11/2022 

ᎠᎾᎦᎵᏍᎩ ᏗᏟᎶᏍᏗᏍᎩ ᎾᏍᎩᎾᎢ ᎯᎠ ᎤᏙᎯᏳ ᎪᏪᎶᏗ ᎥᏍᏒ ᎠᏛᏅᎢᏍᏔᏅ ᎾᎢ ᎥᏳᎩ ᎠᎭᎷᎩᏍᎩ 
ᏗᎦᏁᏍᎩ ᎾᏍᎩᎾ ᎠᎾᎦᎵᏍᎩ ᎤᏂᎩᏍᏗᏍᎩ ᏅᏬᏘᏲᎢ ᏗᎪᏪᎳᏅᎯ/ᎥᏳᎩ ᎤᏠᎯᏍᏗ ᏂᎦᏒᎾ 
ᎧᏃᎮᏢᎥᏍᎩ ᏂᏚᏍᏗᏓᏅᎢ. 

GDTI: 0886983000363 

http://www.janssencovid19vaccine.com
http://www.hrsa.gov/cicp

